
				এই পাতাটির মুদ্রণ সংশোধন করা প্রয়োজন। 
অনিল বলে, তুই বোস, আমি ব্যাঙ্ক থেকে ঘুরে আসি। মধু একটু ভেবে বলে, এক কাজ করো, ব্যাঙ্ক হয়ে ওর আপিসটা ঘুরে এসো। . আপিসে খবর নেওয়া উচিত।
রাস্তায় অনিল ট্যাক্সি নেয়। ব্যাঙ্কে টাকা তুলে বিনয়ের আপিসে খবর নিয়ে বাড়ী ফিরতে তার দু’ঘণ্টার বেশী সময় লাগে না । খবর কি ? না, পাচ মাস আগে আপিস থেকে বিনয় ছাটাই হয়েছিল।
মঞ্জু বিহািবলের মত বলে, পাচ মাস আগে ! রোজ নিয়মমত আপিস করেছে। পনের দিনের ছুটি নিয়েছে বলল ।
--তা হলে কি অন্য আপিসে ঢুকেছে ? মঞ্জু স্নান গম্ভীর মুখে বলে, আমায় না জানিয়ে ? ছাটাই হবার কথাটা নয় চেপে গিয়েছিল, আরেকটা কাজ পেলে জানাত না ? আমি এবার বুঝেছি ব্যাপার। আর উপায় ছিল না, আমার দায় তোমাদের ঘাড়ে চাপিয়ে সরে গেছে ।
অনিল একটু ভেবে বলে, লজ্জায় সরে গেছে সেটা বুঝতে পারি -কিন্তু এভাবে নিরুদ্দেশ হয়ে কেন ? একটা চিঠি লিখে তোকে তো জানিয়ে যেতে পারত !
মঞ্জু বলে, তাও বুঝলে না ? পাচ মাস টেনেছে, আমায় টের পেতে দেয় নি। আশা করছিল। এ কদিনের মধ্যে যদি কিছু করতে পারে, সামলে নিতে পারে ।
অনিল বলে, আহা, নিরুদ্দেশ হল বলেই আমরা জানতে পারলাম। ওখানে থেকে উপায়ের চেষ্টা করলে আমরা তো টেরও পেতাম না।
মন্ধু বিষঃ মুখে একটু হাসে।-সেরকম মানুষ কিনা, এ অবস্থায় শ্বশুরবাড়ীর অন্ন ধংস করবে। তাহলে আগেই গিয়ে সাহায্যের জন্য
হাত পাতত ।

